
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

Челядьöс бурдöдан кампания нуöдöмкöд йитчöм рöскод юкöн бергöдöм вылö субсидия ыдждöдöм кузя Россия Федерацияса Правительство дорö Коми Республикаса Государственнöй Сöветлöн Шыöдчöм йылысь
Коми Республикаса Государственнöй Сöвет шуис:

1. Примитны челядьöс бурдöдан кампания нуöдöмкöд йитчöм рöскод юкöн бергöдöм вылö субсидия ыдждöдöм кузя Россия Федерацияса Правительство дорö Коми Республикаса Государственнöй Сöветлысь шыöдчöм (водзö – Шыöдчöм) (содтыссьö).

2. Ыстыны тайö Шуöмсö да Шыöдчöмсö Россия Федерацияса Правительствоö.

3. Тайö Шуöмыс вынсялö сійöс примитан лунсянь.

Коми Республикалöн
Государственнöй Сöветса 

Веськöдлысь                                                                       М.Д. Истиховская

Сыктывкар

2008 вося апрель 24 лун

IV-3/96 №

Коми Республикаса
Государственнöй Сöветлöн

2008 во апрель 24 лунся

IV-3/96 №-а 

Шуöм дорö
содтöд

Челядьöс бурдöдан кампания нуöдöмкöд йитчöм рöскод юкöн бергöдöм вылö субсидия ыдждöдöм кузя Россия Федерацияса Правительство дорö Коми Республикаса Государственнöй Сöветлöн
ШЫÖДЧÖМ

Челядьлы да томуловлы шойччöг котыртöм, налысь дзоньвидзалун бурмöдöм да найöс уджöн могмöдöм лоö государственнöй социальнöй политикалöн торйöдны позьтöм юкöнöн.

 Бöръя воясö Коми Республика мутасын бура уджалісны уна сикас министерствояс да ведомствояс гожся шойччöг котыртöм кузя. Лои лöсьöдöма да паськыда пыртöма уджö уджын уна сикас вариативнöй уджтасъяс. Лои видлалöма рыночнöй йитöдъяс артман условиеясын челядьлы да томуловлы гожся шойччöг котыртöмын инновационнöй педагогическöй технологияяс да йитöд кутан дзик выль механизмъяс.

 Но Коми Республикаын челядьлысь шойччöг котыртöм кузя уджын корсьöны медбур формаяс, кор позьö ичöт позянлунöн могмöдны кыдз позьö унджык шойччысьöс.

Миян республикалысь географическöй местасö да климатлысь условиеяссö тöд вылö босьтöмöн миян регионлы зэв коланаöн лоöны гожся шойччöмсö да челядьлысь дзоньвидзалун бурмöдöмсö котыртны республика сайын. Войвылын да Заполярьеын олысь челядьлы оз тырмы физическöй боксянь бура сöвмöм вылö позянлуныс, да тайö тöдчö челядьлöн да томуловлöн дзоньвидзалун вылö. Коми Республикаын государственнöй статистикаса федеральнöй службалöн лыдпасъяс серти 2007 воын лолалан органъяса висьöмъясöн нёрпалысь челядь лыдыс вöлі 61,6 прöчент. Оз чин разнöй сикас хроническöй висьöмöн нёрпалысь челядь лыд. Миян челядьлы республика сайö ветлöмыс быть колö медицинскöй показательяс серти. Но миян странаса лунвыв районъясын да Сьöд саридз дорын челядьлысь дзоньвидзалун бурмöдöм кузя эмöсь вель ыджыд сьöкыдлунъяс.
Республика сайын дзоньвидзалун бурмöдан гожся лагеръясын путёвка доныс бöръя вонас сöмын ылöсас содіс 15 прöчент вылö да öні сулалö шöркодя 15 – 19 сюрс шайт. Содö и каркост транспорт вылын туй доныс. Республика мутассянь лунвыв шойччан базаясöдз муннысö колö 2 – 6 сутки. Челядьлöн шойччанінöдз да бöр туйысь, туйын сёйöм-юöм пыртöмöн, рöскодсö ичöт нажöткаа, уна челядя семьяясысь да семьяясысь, кöні, пример вылö, мамыс и батьыс кыкнанныс уджалöны бюджетнöй юкöнын, мынтысьнысö оз вермыны. Вылынджык пасйöм семья категорияысь челядь оз вермыны бурмöдны дзоньвидзалуннысö республика сайын.

Республика сайын шойччан да дзоньвидзалун бурмöдан доныс содö, а федеральнöй бюджетысь Коми Республикаса челядьöс бурдöдан гожся кампания финансируйтöмыс 2006 восянь кольö öти и сійö жö тшупöдын – 20 520,0 сюрс шайт.
Вылынджык сетöм гижöд подув вылын, а сідзжö Войвывса челядьлысь шойччöг да налысь дзоньвидзалун бурмöдöм котыртöмын аслыспöлöслунъяс тöд вылö босьтöмöн Коми Республикаса Государственнöй Сöвет шыöдчö Россия Федерацияса Правительство дорö корöмöн видлавны челядьлысь дзоньвидзалун бурдöдан гожся кампания нуöдöм вылö федеральнöй бюджетысь Коми Республикалы субсидия ыдждöдöм йылысь юалöм, мый сетіс эськö позянлун компенсируйтны шойччанінö да бöр туйысь ветлан донсö унджык челядьлы.        

вудж. Исакова  3 381 пас          
